
1 Inngangur 
Hverjum leikskóla er skylt að starfa samkvæmt Aðalnámskrá leikskóla. Námskrá 

leikskólans Vinaminnis mótast af þeim áherslum sem lagðar eru í námskrá leikskóla, 

af stefnu leikskólans og af þeim aðstæðum sem hann býr við. Hér er átt við ytri 

aðstæður og umhverfi leikskólans, þann faglega og persónulega bakgrunn sem mótar 

viðhorf  leikskólakennaranna og starf. 
Í starfsáætluninni kemur fram endurmat á leikskólastarfinu í leikskólanum Vinaminni 

skólaárið 2010-2011. Í starfsáætluninni skólaárið 2011-2012 koma fram markmið, 

leiðir og áherslur í  starfinu með börnunum. Einnig koma fram þær breytingar sem 

verða í kjölfar stækkunar leikskólans og hvernig stækkunin kemur til með að 

gjörbreyta starfsaðstöðu starfsmanna, barnanna og skólastarfinu öllu í heild. Við lítum 

svo á að leikskólastarfið í Vinaminni sé í stöðugri þróun og er ætíð bryddað upp á 

ýmsum nýjungum. Margt í starfi okkar hefur reynst mjög vel. Má þar helst nefna 

valkerfið okkar, hópastarfið, vísdómsstundirnar, veðurfræðinginn, könnunarleikinn 

með yngstu börnunum og sýna og sjá. Þá koma fram áherslur í starfsmannamálum, 

barnafjöldi og upplýsingar um foreldrasamstarf. 

Nánari útfærslu á starfsemi leikskólans er að finna í skólanámskrá Vinaminnis eða á 

heimasíðu skólans www.vinaminni.is undir Skólanámskrá 2003  

   

2 Mat á starfi leikskólans skólaárið 2010-2011. Umbætur 

Í matinu kemur fram hvað gekk vel í starfinu með börnunum skólaárið 2010 - 2011 og 

hvaða umbætur verða gerðar á næsta skólaári þ.e. 2011-2012   

 

2.1 Matsaðferðir, þættir sem voru endurmetnir, þátttakendur í mati 

Leikskólastarfið var endurmetið á starfsmanna- deildar- og leikskólakennarafundum 

yfir allan veturinn. Þá var lagfært jafnóðum það sem betur mátti fara í starfinu. Allt 

starfsfólk leikskólans tók þátt í endurmatinu að vori. Viðhorf foreldra til starfsins 

fékkst í foreldraviðtölum. Endurmat vetrarstarfsins fór þannig fram að starfsfólk fékk 

spurningar áður en matið fór fram svo það væri búið að skoða starfið þegar að 

endurmatsfundinum kæmi, þannig fékkst betra endurmat frá hverjum og einum 

starfsmanni. 

Spurningarnar voru:  

Hvernig gekk skólastarfið, á valsvæðunum, í hópastarfi, í vísdómsstundum, í 

söngstundum, samverustundum, könnunarleiknum, sýna og sjá o.s.frv.?  

Hvernig reyndist samsetning barnahópanna? 

Hvernig var stærð barnahópanna?  

Hvernig höfðaði viðfangsefnið til barnanna?  

Hvernig gekk að fá börnin til þess að taka þátt í starfinu?  

Hvernig náðu börnin saman í leik og starfi?  

Hvernig gekk að sinna einstaklingnum? 

Hvernig gekk starfsfólkinu að eira á svæðunum? 

 

2.2 Hópastarf 

 
Hópastarf eins til tveggja ára barna á Álfasteini 

Börnin á Álfasteini fóru ekki í skipulagt hópastarf síðastliðið skólaár. Þau voru meira í 

því að leika í frjálsum leik á gólfinu og vera svo í einbeitingarviðfangsefnum við 

borð.  

http://www.vinaminni.is/

Umbætur:  
Skólaárið 2011-2012 þegar skólinn verður orðinn stærri í sniðum vinna eins til 

tveggja ára börnin með þemað Ég í leikskólanum mínum. Ekki verður farið í skipulagt 

hópastarf heldur unnið dags daglega að þessu þema í öllum skólanum. Börnunum 

verður kynntur leikskólinn, þau fara í heimsóknir á aðrar deildir og læra að rata um 

skólann. Aðaláhersla verður lögð á að börnin finni sig örugg í leikskólanum, þeim líði 

vel og að umhverfið sé þannig útbúið að það sé heimilislegt og notalegt.   

 

Hópastarf tveggja til þriggja ára barna Á Dvergasteini 

Á Dvergasteini var börnunum skipt í tvo hópa eftir aldri í hópastarfinu. 

Unnið var með þemað Ég sjálfur, fjölskyldan og umhverfið mitt. Líkamshlutarnir voru 

skoðaðir og heiti þeirra fest í minni, það var rætt um hverjir eru í fjölskyldunni, hvað 

heitir mamma, pabbi, systkini, afi, amma, hundurinn, hvar eigum við heima o.s.frv. 

Áhugi barnanna var mikill og einbeitingarþráðurinn lengdist smátt og smátt. Farið var 

í heimsóknir heim til barnanna og teknar myndir af þeim þar. Þau ræddu svo saman 

um heimsóknirnar  teiknuðu fjölskylduna sína og unnu ýmis verkefni.  

Umbætur: 

Á síðasta skólaári gekk hópastarfið einstaklega vel á Dvergasteini.  

Leikskólakennararnir ákváðu að vinna á sama hátt næsta skólaár. 

 

Hópastarf þriggja til fjögurra ára barna á Töfrasteini 

Í hópastarfi þriggja til fjögurra ára barna var börnunum skipt í þrjá hópa og tekið fyrir 

þemað Umhverfið  með einum hópnum, Dýrin með öðrum hópnum og Hljóðfæri með 

þriðja hópnum. Börnin voru mismunandi áhugasöm um efnið. Börnin í hópnum 

semvann með umhverfið fóru í margar vettvangsferðir og skoðuðu umhverfið. Það 

reyndist erfitt að fá þau til að vinna verkefni við borð þannig að vettvangsferðirnar 

urðu aðalatriðið sem var gott og auðgaði áhuga þeirra á náttúrunni og umhverfinu. 

Hópurinn sem vann með dýrin tók fyrir sebrahesta, þau skoðuðu myndabækur, ræddu 

saman og unnu verkefni í myndlist í tengslum við efnið. Hópurinn sem vann með 

hljóðfærin hlustaði á tónlist og rætt var um á hvaða hljóðfæri væri spilað. Myndir af 

hljóðfærum voru ígrundaðar og áhugi barnanna var mikill. Þau unnu í myndlist, 

bjuggu til hljóðfæri, sungu, dönsuðu og spiluðu á hljóðfærin sín. Í gegnum þessa 

vinnu var gítarinn í uppáhaldi hjá börnunum í hópnum enda hét hópurinn Gítarhópur. 

Allir barnahóparnir voru kraftmiklir og þurftu mikla útrás í hreyfingu og grófum 

leikjum. Einingakubbarnir voru mikið notaðir í hópastarfinu og mátti sjá hraða þróun í 

byggingaleik barnanna.  

Umbætur: 

Leikskólakennararnir ákváðu að vinna með könnunaraðferðina næsta skólaár og leyfa 

áhugasviði barnanna að ráða því hvaða viðfangsefni verður tekið fyrir. 

  

Hópastarf fjögurra til fimm ára barna 

Á síðasta skólaári var unnið með könnunaraðferðina með þessum aldurshópi. Það 

gekk vel og var þemað Jörðin, Aðeins þrír drengir voru í þessum hópi, 

leikskólakennarinn náði mjög vel til þeirra og þeir fóru strax á flug. Unnin var mjög 

skemmtileg vinna með drengjunum, þeir létu hugmyndir sínar óspart í ljós sem voru 

skráðar í vef og bætt svo við eftir því sem vitneskja þeirra og hugmyndir jukust. 

Hnattlíkan var mikið notað auk bóka um löndin, höfin, dýrin og fólkið sem býr á 

jörðinni. Unnið var í myndlist auk þess sem þeir gerðu líkan að jörðinni úr 

pappamassa og máluðu lönd og höf á það. Ekki mátti svo sleppa eldflaugunum í 

þeirra huga svo mikil vinna var í kringum það. Þetta var skemmtilegur og vinnusamur 

hópur sem hafði mikinn áhuga á því sem þeir voru að gera. 

Umbætur:  
Leikskólakennararnir á Töfrasteini voru sammála um að nota könnunaraðferðina 

áfram næsta skólaár. Það er skemmtilegt að vinna slíka vinnu með börnunum og 

gaman að upplifa hvað þau njóta sín og eru glöð með vitneskju sína og uppgötvanir. 

 

Vísdómsstundir fimm til sex ára barna 

Síðastliðið skólaár voru 13 börn í vísdómsstundum. Unnið var með umhverfismennt. 

Börnin fóru í vettvangsferðir og tíndu rusl, þau ræddu um mengun, gróður, dýrin í 

umhverfinu, á landi og í sjó, árstíðirnar og margt margt fleira. Börnin voru áhugasöm 

og dugleg. Þau unnu ýmis verkefni í tengslum við þemað, sömdu sögu, myndskreyttu 

hana, saumuðu búninga, gerðu leikmynd og settu að lokum söguna á svið. Að vori 

fóru börnin á ljósritunarstofuna Nón við Suðurlandsbraut og létu binda bókina inn. 

Þetta var mjög skemmtileg vinna með börnunum en reynslan hefur sýnt að þessi 

aldurshópur hefur óþrjótandi hugmyndaflug og fróðleiksfýsn. Þau elska að takast á 

við krefjandi verkefni og það er sama hvað er fyrir þau lagt þau geta allt. Þau finna 

sameiginlegar lausnir, þau læra að virða skoðanir hvers annars og þegar ágreiningur 

kemur upp er það meirihlutinn sem ræður för. Vinskapurinn skerpist í 

vísdómsstundunum og félagsandinn eflist. Hvað er betra en vera félagslega fær þegar 

út í grunnskólann kemur?  

Að venju var útskriftin með pompi og prakt. Foreldrum útskriftarbarnanna var boðið 

að vera við hátíðarhöldin. Börnin sungu, léku leikritið, fengu afhent 

viðurkenningarskjöl fyrir þátttöku í vísdómsstundum á liðnu skólaári og rós í 

hnappagatið. Foreldrar og börn snæddu saman veitingar í leikskólanum að lokinni 

athöfn og ekki var laust við spennufall hjá ungviðinu eftir vel heppnaða stund. 

Umbætur: 

Ákveðið var að halda áfram á sömu braut með elsta árgang leikskólabarnanna. Vinnan 

með þeim hefur gengið mjög vel og börnin hafa verið áhugasöm, hugmyndarík, glöð 

og full tilhlökkunar fyrir hverja stund svo það er engin ástæða til að breyta.  

 

2.3 Valið 

Sjá skólanámskrá. 

 

2.4 Valsvæði þriggja til sex ára barna 

Borðstofa 

Starfið á þessu valsvæði gekk vel skólaárið 2010-2011. Börnin voru dugleg að leika 

og eira við viðfangsefnin. Verkefni í opnum efniviði gekk vel fyrir jól og páska og 

voru starfsmenn sammála um að nota opinn efnivið í boðstofu þegar það hentar 

starfinu, þá aðallega þegar engin mannekla er og starfið getur gengið snurðulaust. 

Starfsmaður, sem var á þessu valsvæði, var vakandi yfir því að koma þeim börnum í 

verkefni sem valið höfðu borðstofu áður en hann hjálpaði þeim börnum að klæða sig 

sem valið höfðu að fara út.  

Umbætur: 

Ákveðið var að hafa starfið í Borðstofunni með sama sniði næsta skólaár og taka fram 

opinn efnivið þegar það hentar starfseminni og tveir starfsmenn geta verið á svæðinu í 

einu.  

 

Ver 

Þegar leikskólinn stækkar og deildum fjölgar fækkar börnunum á Töfrasteini. Þá 

verður rýmið þar sem „Verið“ er notað til að hafa vagna úr eldhúsinu sem geyma 

leirtau og annan borðbúnað. Vögnunum verður síðan rúllað fram á matmálstímum. 

Gangur 

Á ganginum var í boði fyrir börnin að vera í fjölskylduleiknum með dúkkur og 

tilheyrandi viðfangsefni. Einnig var í boði suma daga að leika með einingakubba á 

ganginum. Þetta fyrirkomulag gekk mjög vel og má segja að þetta sé besta 

fyrirkomulagið sem við höfum boðið uppá á þessu svæði. Börnin voru upptekin í 

góðum leik og það virtist ekki trufla þau þó starfsfólk þyrfti að ganga í gegnum 

svæðið.  

Umbætur: 

Við munum halda fyrirkomulaginu á ganginum óbreyttu næsta skólaár.  

 

Skólastofa 

Í Skólastofunni fer allt hópastarf  leikskólans fram. Það hefur gengið mjög vel. 

Umbætur:  

Næsta skólaár fer hópastarf Töfrasteins fram í Skólastofunni. Skólastofan verður þar 

af leiðandi ekki upptekin alla daga eftir hádegi svo rými eykst fyrir einingakubbana.  

 

2.5 Valsvæði tveggja til þriggja ára barna 

Dvergasteinn 

Á Dvergasteini voru börn á aldrinum tveggja til þriggja ára. Þessi aldurshópur valdi 

sér viðfangsefni fyrir hádegi á valtímanum og gekk það vel. Eins og áður var það 

áberandi þegar valskráning barnanna var skoðuð að útiveran var vinsælust. Einnig 

gátu börnin valið að leika í einbeitingarviðfangsefnum, dúkkubúi eða vinna í smiðju. 

Einingakubbar og könnunarleikur voru í boði tvisvar í viku fyrir þennan aldurshóp. Í 

könnunarleiknum fengu öll börnin sem völdu sér könnunarleik eina körfu hvert með 

eins viðfangsefnum í. Þetta gekk mjög vel og var könnunarleikurinn skemmtilegur og 

börnin léku lengi í einu miðað við aldur. Saumaðir voru pokar til að geyma efniviðinn 

í. Hver tegund fékk sinn poka og var svo valið úr pokunum hverju sinni það sem var í 

boði í könnunarleiknum.  Einingakubbarnir voru notaðir mikið á Dvergasteini og gekk 

það vel, einbeiting barnanna í kubbaleiknum lengdist smátt og smátt og byggingarnar 

tóku breytingum. Eftir hádegi þegar hvíldartímanum lauk var börnunum ýmist boðið 

að leika úti eða inni á Dvergasteini.  

Umbætur: 

Þar sem starfið gekk vel á Dvergasteini síðastliðið skólaár verður það með svipuðu 

sniði næsta skólaár. Þá verða tveggja ára börnin á Gimsteini.  

 

Leiksvæði  eins til tveggja ára barna  

Álfasteinn 

Kot, minna svæðið 

Í Koti var boðið upp á ýmiss konar viðfangsefni fyrir börnin á Álfasteini s.s dúkkur og 

dúkkudót, bíla, kubba, bækur, dýr og annað sem fangaði huga barnanna. Þarna gafst 

tækifæri til að vera með fá börn í einu og hjálpa þeim að lengja einbeitingarþráðinn í 

leik með jafnöldrum.  Starfið í Koti gekk vel síðastliðið skólaár og voru starfsmenn 

sammála um að það yrði spennandi að takast á við starfið með börnunum á næsta 

skólaári í nýju, stóru og rúmgóðu rými. 

Umbætur: 

Næsta skólaár verður Álfasteinn í nýju rými þar sem verða tvær stórar,  rúmgóðar og 

bjartar stofur. 

Stóra svæðið 

Á stóra svæðinu á Álfasteini voru börnin að kanna hluti, handfjatla þá, setja í 

munninn, kynnast hvert öðru og kynnast starfsfólkinu. Könnunarleikurinn féll mikið 

niður þetta skólaár en að öðru leyti gekk starfið vel, börnin undu sér vel og höfðu nóg 

fyrir stafni. Kubbaleikir ýmiss konar voru vinsælir á stóra svæðinu, boltar og 

hreyfileikir. Á stóra svæðinu voru líka viðfangsefni við borð eins og leir, litir, 

pússluspil og stórir pinnar. Á stóra svæðinu hafa söngstundir og sögustundir farið 

fram og gekk það mjög vel. Börnin sátu hugfangin og hlustuðu á söng og sögur 

starfsmanna. Síðan fóru börnin eitt og eitt að syngja með. 

Umbætur:  

Næsta skóaár verður meiri fjölbreytileiki í starfinu með yngstu börnunum. Það verða 

tvær stórar stofur fyrir hverja deild og hægt að skipta börnunum í fleiri hópa hverju 

sinni. Auk þeirra leikja sem boðið hefur verið upp á verður Könnunarleikurinn einu 

sinni í viku fyrir hvern barnahóp auk þess sem einingakubbarnir munu ryðja sér til 

rúms í starfinu með yngstu börnunum. 

 

2.6 Sameiginleg valsvæði allra barnanna 

Útivera  

Starfsmenn voru sammála um að útiveran hefði gengið vel börnin hefðu verið dugleg 

að velja út, verið í góðum leik í útiverunni og í mikilli hreyfingu. Auk þess að börnin 

velji að fara út á hvert barn sinn fasta dag í útiveru. Það eru útidagar hjá þeim börnum 

sem eru í hópastarfi, þannig að ef þau eru í hópastarfi fyrir hádegi er útidagur eftir 

hádegi og öfugt. Á föstudögum fyrir hádegi eru útidagar fyrir börnin á Töfrasteini og 

Dvergasteini en á fimmtudögum fyrir börnin á Álfasteini og gengu þeir vel. 

Börnunum var líka stundum boðið að fara í litlum hópum að leika á nýju útisvæði 

borgarinnar við hliðina á garði leikskólans. Starfsmenn á Álfasteini voru sammála um 

að yngstu börnin hefðu verið dugleg að fara út og leika, þau hefðu unað sér vel í 

útiverunni. Einnig voru starfsmenn sammála um að elstu börnin hefðu ekki verið 

dugleg að taka saman á leikvellinum í lok útiveru. Stundum hefðu mátt vera fleiri 

starfsmenn í útiverunni þegar mörg börn völdu að vera úti. 

Umbætur:  
Næsta skólaár verður útiveran skipulögð þannig að börnunum á Töfrasteini og 

Gimsteini verður boðið að fara í litlum hópum út fyrir garðinn ýmist í leiki á útisvæði 

borgarinnar við hliðina á garðinum eða i vettvangsferðir. Börnin á Álfasteini, 

Dvergasteini og Völusteini nota garðinn í útiverunni. Að sjálfsögðu nota börnin á 

Töfrasteini og Gimsteini garðinn til útileikja og hreyfingar þegar það hentar t.d. þegar 

fá eða engin börn fara út á yngstu deildunum. Næsta skólaár fer einn starfsmaður af 

hverri deild út með börnunum í útiveru.  

 

Smiðja  

Síðastliðið skólaár gekk starfið í smiðjunni nokkuð vel. Það hefur verið þannig að 

þegar mannekla er vegna veikinda starfsmanna þá fellur starfið í Smiðjunni niður. Það 

er samdóma álit allra starfsmanna í skólanum að börnin hafi notið myndlistarstarfsins 

í Smiðjunni þegar það var í boði.  

Umbætur:  

Næsta skólaár flyst Smiðjan úr því plássi sem hún hefur verið í yfir í stofuna sem 

Dvergasteinn var í áður. Sú stofa verður í miðjum leikskólanum og auðvelt fyrir 

starfsfólk að koma þangað inn með tvö til þrjú börn af tveim til þrem deildum í einu 

og vinna með þeim í myndlist. Sökum þess hve rýmið er gott í Smiðjunni verður hægt 

að vera með mjög fjölbreytt verkefnaval fyrir börnin svo sem einstaklingsverkefni, 

hópverkefni og vinnu með myndlist og tónlist svo eitthvað sé nefnt. Verður 

fyrirkomulagið þannig að Álfasteinn, Dvergasteinn og Völusteinn verða með Smiðju 

þrjá daga í viku f.h. og Gimsteinn og Töfrasteinn með Smiðju tvo daga f.h. og alla 

daga eftir hádegi.  

Ákveðið var að gera fyrir fram ákveðið verkefnaskipulag í Smiðju fyrir næsta skólaár 

svo starfið verði markvissara þar og starfsmenn séu betur upplýstir um verkefnaval 

fyrir börnin. Leikskólakennarar hjálpast að við að skipuleggja starfið í Smiðjunni og 

taka þá inn ýmsar nýjungar eins og t.d. tónlist og myndlist. 

 

2.7 Könnunarleikur  

Sjá skólanámskrá 

 

2.8 Sýna og sjá 

Sjá skólanámskrá 

 

2.9 Einingakubbar 

 (þátttakendur öll börn leiksólans) 

 

Einingakubbarnir voru notaðir mikið í hópastarfi síðastliðið skólaár. Í sumum 

barnahópunum voru börnin farin að byggja sameiginlega byggingar og var þar 

samvinna mikil og þróun í byggingarleiknum hröð. Aðrir hópar notuðu kubbana 

minna en alltaf komu þeir vel út í starfinu. Einingakubbarnir eru frábær efniviður til 

að efla samvinnu og stærðfræðihugtök hjá börnunum. 

Umbætur:  

Ákveðið var að auka ennþá meira rými fyrir notkun einingakubbanna í starfi barnanna 

næsta skólaár. Á Töfrasteini verða þeir í vali eftir hádegið þegar skólastofan er laus. 

Annars verða kubbarnir í notkun á öllum deildum skólans. 

 

 

2.10 Tölvur 

(Þátttakendur þriggja til sex ára gömul börn) 

 

Tölvur eru í boði á valtímanum fyrir börnin á Töfrasteini. Börnin geta spreytt sig á 

tölvuvinnu tvö og tvö í einu. Þau skiptast á að stýra viðfangsefninu í u.þ.b. 5 mínútur í 

einu, tala saman um verkefnið og leysa það í sameiningu. Vandað er til vals á 

tölvuleikjunum og einungis uppbyggilegir og þroskandi leikir í boði fyrir börnin. 

Tölvunotkunin var lítil sem engin síðastliðið skólaár. Var það álit starfsmanna á 

deildinni að finna þurfi annan stað fyrir tölvuna þar sem hún er aðgengilegri fyrir 

börnin og hina fullorðnu til að hjálpa þeim þegar þess þarf.  

Umbætur:  

Tölvan verður áfram í boði fyrir börnin á Töfrasteini næsta skólaár. Henni verður 

fundinn staður í Skólastofunni við borð fyrir tvo og börnunum boðið til skiptis í 

tölvuvinnu, einingakubba og spil þegar hópastarf er ekki á því svæði þ.e. eftir hádegi.  

 

2.11 Veðurfræðingur 

Í alstundinni f.h. á Töfrasteini er eitt barn í einu veðurfræðingur. Það lítur til veðurs 

og athugar hvernig veðurhorfurnar eru þann daginn. Síðan finnur barnið myndir sem 

einkenna veður dagsins og myndir af fötum sem æskilegt er að fara í fyrir þá sem ætla 

út. Myndirnar festir barnið á tilheyrandi spjald sem er sett fram í skálann. Þá geta 

börnin litið á spjaldið þegar þau klæða sig til að fara út og þurfa ekki alltaf að spyrja: 

„Í hvað á að fara?“ 

Þetta vekur börnin til umhugsunar um það hvernig veðurfar er á Íslandi og þau læra 

auk þess að klæða sig eftir veðri.  

Umbætur:  

Skemmtilegur þáttur í starfinu sem verður áfram með óbreyttu sniði. 

Börnin á Gimsteini ætla að taka upp starf  veðurfræðingsins daglega á næsta skólaári. 

 

2.12 Aðstoðarmenn slökkviliðsins 

Á Töfrasteini skiptast fimm ára börnin á með það hlutverk að vera aðstoðarmenn 

slökkviliðsins einu sinni í hverjum mánuði. Sú ábyrgð felst í því að börnin klæðast 

vestum merktum slökkviliðinu, þau ganga um skólann með einum fullorðnum til að 

skoða brunaboða, brunaljós og flóttaleiðir í leikskólanum. Skráð er niður með aðstoð 

hins fullorðna hverju er ábótavant t.d. hvort vanti perur í neyðarljós eða rafhlöður í 

brunaboða. Hinn fullorðni skiptir um þær ljósaperur eða rafhlöður sem þarf með 

aðstoð barnanna. Þessi vinna vekur börnin til umhugsunar um mikilvægi brunavarna 

auk þess sem þau flytja þekkingu sína með sér heim. 

Umbætur:   

Aðstoðarmaður slökkviliðsins féll mikið niður síðasta skólaár en ákveðnum 

starfsmanni verður falið þetta verkefni næsta skólaár. 

 

2.13 Gullkorn  

Í Vinaminni höfum við lengi skráð gullkorn barnanna. Það er gaman fyrir foreldra og 

alla að lesa skemmtileg orðatiltæki eftir börn. Gullkornin eru síðan sett inn á 

heimasíðu leikskólans og birtist nýtt gullkorn á forsíðunni í hvert skipti sem farið er 

inn á hana. Skráning gullkorna verður með sama hætti og verið hefur. 

 

2.14 Samverustundir 

Í samverustundum sem eru að afloknum hádegisverði á Töfrasteini eru lesnar sögur, 

farið með þulur, spjallað eða farið í leiki. Börnunum var skipt í hópa eftir aldri og 

voru sumir hóparnir full stórir sérstaklega með yngri börnunum. Hugsunin var sú að 

hver starfsmaður væri með sama barnahópinn allan veturinn í samverustund og gæti 

þannig verið með fjölbreytni í samverunni. Börnin fengu að skiptast á að koma með 

bók eða geisladisk að heiman til að hlusta á í samverustund. Í sumum barnahópunum 

gekk ekki nógu vel að lesa fyrir börnin. Það voru einstaklingar sem trufluðu og gátu 

ekki einbeitt sér að hlusta. Brugðið var á það ráð að skipta hópunum upp og gekk það 

mun betur. Samverustundir á Dvergasteini fóru fram fyrir hádegi og strax eftir 

síðdegishressingu. Í byrjun vetrar áttu börnin mörg hver erfitt með að sitja smá stund 

og einbeita sér að því að hlusta á sögu en smám saman gekk það betur og að lokum 

voru þau langflest orðin bókaormar. 

Á Álfasteini eru lesnar myndabækur og stuttar sögur fyrir börnin. 

Með stækkun skólans verður útbúið bókasafn þar sem börnum skólans gefst kostur á 

að koma, tveim til þremur í einu með fullorðnum og lesa bækur, hlusta á sögu eða 

hlíða á tónlist. Einnig verða samverustundir á bókasafninu fyrir börn á Töfrasteini.  

Umbætur:  

Ákveðið var að vera áfram með samverustundir eftir hádegisverð á Töfrasteini eins og 

verið hefur og skipta börnunum í hópa eftir aldri og þroska. Lagt verður af stað með 

þá ákvörðun að hver starfsmaður hafi sama barnahópinn til að vinna með í 

samverustundum. Síðan verður endurmetið reglulega hvernig gengur í þessum 

stundum og gerðar breytingar eftir því sem þurfa þykir. Samverustundir á 

Dvergasteini og Álfasteini verða óbreyttar næsta skólár. 

 

2.15 Söngstundir 

Í söngstundum setjast börn og starfsfólk saman og syngja. Þessar stundir eru fyrir 

hádegisverð og fyrir síðdegishressingu um 10 mínútur í senn. Söngstundirnar eru á 

hverri deild fyrir sig og gekk það mjög vel.  

Umbætur:  

Ákveðið var að hafa söngstundirnar áfram á hverri deild fyrir sig fyrir hádegisverð og 

síðdegishressingu eins og verið hefur en vera með sameiginlega söngstund fyrir alla 

fyrsta föstudag í mánuði. Þá skiptast deildarnar á að stjórna söngstundinni og börnin 

skiptast á með að vera með atriði fyrir áhorfendur. 

 

2.16 Að koma með bók eða geisladisk að heiman 

Lestur bóka er mikilvægur þáttur í starfinu með börnunum. Sögur og frásagnir efla 

málþroska barnanna auk þess að ímyndunaraflið fer af stað. Á tímum tölva og 

sjónvarps þar sem börnin fá myndræna atburðarás beint í æð er mikilvægt að þau læri 

að hlusta á sögu og ímynda sér sjálf söguþráðinn og þau læri að njóta þess. Börnin á 

Töfrasteini og Dvergasteini skiptast á að koma með bók eða geisladisk að heiman í 

samverustund. Þetta fær börnin til að sýna enn þá meiri áhuga á bókalestri en ella og 

þau börn sem eiga erfitt með að einbeita sér að hlusta á sögu eiga auðveldara með að 

hlusta þegar þeirra eigin bók er lesin eða hlustað er á þeirra disk. Frábært framtak sem 

verður áfram í starfi leikskólans. 

Umbætur:  

Það hefur reynst vel að leyfa börnunum að koma með bók eða geisladisk að heiman 

og verður það áfram í starfinu með tveggja til sex ára börnunum. 

  

2.17 Friðfinnur og Bjössi 

Þeir félagar Friðfinnur og Bjössi eru tveir bangsar sem eiga heima í Vinaminni. 

Friðfinnur á heima á Töfrasteini en Bjössi á heima á Dvergasteini. Til að koma í veg 

fyrir að þessir ágætu vinir okkar verði einmana um helgar skiptast börnin á að bjóða 

þeim með sér heim. Þetta er mjög skemmtileg hefð og börnin, foreldrar þeirra og 

bangsarnir skemmta sér saman um helgar. Síðan skrifa foreldrarnir með hjálp barnsins 

síns í dagbókina hans bangsa hvað þau gerðu yfir helgina. Á mánudeginum þegar 

börnin eru komin í leikskólann er lesið fyrir börnin hvað Friðfinnur og Bjössi gerðu 

um helgina með gestgjöfum sínum. Þetta hefur reynst vel og engin ástæða til að 

breyta því. Á síðasta ári var böngsunum á Töfrasteini fjölgað í þrjá (þrír „Friðfinnir“) 

svo biðin verði ekki eins löng hjá börnunum.  

 

2.18 Desember – jólamánuðurinn 

Í desember hvílum við hópastarf, vísdómsstundir og hreyfistundir. Þennan mánuð 

sköpum við rólegheit og jólastemningu. Börnin búa til jólagjöf fyrir foreldra sína, 

mála á pappír til að pakka gjöfinni inn og búa til jólakort. Þá er líka í boði að gera 

ýmiss konar jólaskraut til að fara með heim fyrir jólin. Til að fullkomna 

jólastemninguna hlustum við mikið á jólatónlist, jólasögur, syngjum jólalög og 

fylgjumst með komu jólasveinanna til byggða. 

Jólaföndur með foreldrum 

Foreldrafélagið og starfsfólk skiptist á að sjá um jólaföndur í leikskólanum í desember 

sem bæði börn og foreldrar taka þátt í. Föndurpokar eru seldir foreldrum en ágóðinn 

rennur til skiptis í foreldrasjóð og starfsmannasjóð. Foreldrar nota ágóðann til að 

greiða uppákomur fyrir börnin inni í leikskólanum en starfsfólk safnar fyrir námsferð 

erlendis til að kynna sér leikskólastarf þar. Jólaföndrið fer fram í fyrstu viku í 

desember, það byrjar kl. 15:00 og stendur til kl. 17:00. Mæting foreldra hefur verið 

mjög góð og tímasetning reynst heppileg. Jólalög eru spiluð í hverju horni og 

jólastemning ríkir í húsinu. Á meðan foreldrar og börn föndra býður leikskólinn öllum 

upp á heitt kakó og nýbakaðar vöfflur með rjóma.   

 

Jólaferð 

Í byrjun desember stendur foreldrafélagið fyrir jólaferð með foreldrum, börnum og 

starfsfólki. Síðastliðið ár var farið í Heiðmörk eins og undanfarin ár til að finna jólatré 

fyrir leikskólann. Lagt er af stað í rútum um kl. 14:00 frá Vinaminni. Viðbrögð 

foreldraráðsins við óviðbúnum veðurgangi hefur gert það að verkum að ferðirnar hafa 

verið vel heppnaðar og börnin notið sín og haft gaman af. Jólasveinar eru með í för en 

þeir eru jafnframt bílstjórar og skemmta börnunum með bellibrögðum, syngja og fara 

í leiki. Snæddar eru flatkökur með hangikjöti sem er sporðrennt með heitu kakói og 

rjóma. 

 

 Leiksýning 

Foreldrafélagið býður börnunum að sjá jólaleiksýningu í desember. Síðastliðið ár kom 

leiksýningin „Grýla og jólasveinarnir“. Mæltist þetta vel fyrir hjá börnunum og er 

gaman að kynna þeim menningarviðburð sem þennan. Jólaleiksýning er árlegur 

viðburður. 

Að vori, nánar tiltekið í maí kom leikhópurinn „Lotta“ og sýndi börnunum útileikritið 

„Mjallhvít og dvergarnir sjö“ við mikinn fögnuð ungu áhorfendanna. 

 

Kirkjuferð 

Kirkjuferð er einn liður í undirbúningi jólanna hjá okkur í Vinaminni. Þá fara öll 

börnin á Töfrasteini og Dvergasteini í Fella og Hólakirkju. Starfsfólk og börn fara 

gangandi í kirkjuna og eiga þar notalega stund, hlusta á jólaboðskapinn, syngja 

jólalög, hengja jólakúlur sem þau hafa gert í leikskólanum á kærleikstré í kirkjunni og 

að lokum er þeim boðin hressing áður en lagt er af stað heim í leikskólann. Foreldrar 

eru beðnir að láta starfsfólk vita ef þeir vilja ekki að barnið/börnin þeirra fari til 

kirkju. 

 

Jólaball 

Rúsínan í pylsuendanum er jólaballið okkar sem er haldið síðasta föstudag fyrir jólafrí 

en að vísu aldrei á Þorláksmessu. Daginn byrjum við með jólamorgunverði kl. 09:00. 

Allir fá heitt súkkulaði með rjóma og flatkökur með hangikjöti. Síðan er lesin jólasaga 

fyrir börnin en kl. 10:00 dönsum við í kringum jólatréð. Jólasveinar koma í heimsókn 

dansa og sprella fyrir börnin. Þessir kátu sveinar afhenda börnunum gjafapoka sem 

eru merktir hverju og einu barni. Í pokanum eru kerti, spil og mandarína. 

Í hádeginu þennan dag er jólamatur, hangikjöt með öllu tilheyrandi. Í síðdegis-

hressingunni er aftur á borðum heitt súkkulaði með rjóma, randalína og piparkökur. 

Það er einn dagur á ári með óhollustu og má segja að þá sé tekið á því. Til að kóróna 

hátíðarhöldin á matmálstímum eru borðin skreytt með servíettum og mislitum kerta-

krukkum sem senda geisla sína út í borðstofuna og fullkomna jólastemninguna sem 

varir allan daginn. 

 

Þorláksmessa 

Á Þorláksmessu borðum við skötu og saltfisk með rófum, kartöflum og miklu smjöri. 

Það er gaman að sjá hvað mörg barnanna eru tilbúin að smakka skötuna en að 

sjálfsögðu fellur hún ekki öllum í geð. 

 

2.19 Aðrir viðburðir í starfinu með börnunum 

Öskudagur, bolludagur, sprengidagur 

Öskudagsskemmtun er einn af stærstu viðburðum vetrarins. Börnin bíða alltaf spennt 

eftir þessum degi. Þau búa til tunnu fyrir þennan dag, skreyta tunnuna og gera hana 

tilbúna fyrir átök dagsins. Þegar svo þessi ágæti dagur rennur upp koma allir sem vilja 

í furðufötum eða búningum. Þau fá andlitsmálningu í skólanum skoða hvert annað í 

krók og kring en kl. 10:00 byrjar hátíðin. Allir koma saman inn á Álfasteini en þar 

hefur tunninni verið komið vel fyrir í bandi og hengd í krók í loftinu. Sungin eru 

nokkur öskudagslög með hárri raust en síðan fær hvert barn að spreyta sig á að slá 

köttinn úr tunninni. Eins og lög gera ráð fyrir eru þau misjafnlega frökk í 

viðureigninni við tunnuna en allir hafa gaman af. Þegar tunnan hefur loksins verið 

slegin í spað hrynja úr henni poppkornspokar sem börnin fá að snæða úr. Að þessum 

átökum loknum er sett hressileg tónlist í tækið og börn og fullorðnir dansa villtan 

öskudagsdans meðan kraftar endast. Allir svala þorstanum með góðum ávaxtasafa. 

Þessi skemmtun er komin til að vera eins og svo margt í starfi okkar í Vinaminni. Á 

bolludaginn borðum við bollur í öll mál eins og gömlum góðum íslenskum sið hæfir 

og á sprengidaginn þenjum við okkur út af saltkjöti og baunum. 

 
Þorrablót 

Fyrsta dag í þorra þ.e. á bóndadaginn höldum við þorrablót að gömlum góðum 

íslenskum sið. Þá er þorramatur á borðum hjá okkur og börnin eru hvött til að smakka 

sem flestar tegundir af þorramatnum. Til gamans má geta þess að hákarlinn setur 

alltaf stemningu í borðhaldið. Börnunum er boðið að gera víkingahatta til að skarta 

með á þessum ágæta degi. 

 

Umferðarksólinn 

Starfsmenn umferðarskólans koma í leikskólann á hverju vori og fara yfir umferðar -

reglurnar með elstu börnunum í leikskólanum, hvernig á að fara yfir götu, hvar eru 

örugg leiksvæði, hve lengi þau mega vera úti á kvöldin og annað slíkt. Börnin fá 

verkefni til að fara með heim og vinna með pabba og mömmu. 

 

Slökkviliðið í heimsókn 

Slökkviliðið kemur í heimsókn á hverju ári. Fimm ára börnin fara út og skoða þennan 

merkilega bíl. Slökkviliðsmennirnir eru natnir að sýna börnunum bílinn og segja þeim 

frá hvernig hann virkar. 

 

Sinfóníutónleikar 

Á síðasta skólaári var fimm ára gömlu börnunum í Vinaminni boðið á tónleika 

Sinfóníuhljómsveitar Íslands í Háskólabíói. Tónverkið sem var flutt að þessu sinni var 

„Tobbi túba“. Það er ánægjulegt að vita til þess að börnin í Vinaminni standa jafnfætis 

jafnöldrum sínum í leikskólulm borgarinnar og er boðið á þessa tónleika.  

2.20 Sumarstarfið 

Þegar vísdómsstundunum og hópastarfinu lýkur á vorin hefjum við í Vinaminni 

sumarstarfið. Sumarstarfið er komið í fastar skorður eins og vetrarstarfið og hefur 

gengið afskaplega vel. Síðastliðið sumar voru vettvangsferðir í hávegum hafðar enda 

léku veðurguðirnir þá við hvurn sinn fingur. 

 

Sveitaferð 

Einn virkan dag í maí taka allir sig upp börn, foreldrar og starfsfólk og fara í sveitina 

að skoða dýrin. Síðastliðið vor lá leið okkar í Hvalfjörðinn. Lagt var af stað frá 

Vinaminni í tveimur rútum kl. 13:00. Dýrin voru skoðuð stór og smá og börnin fengu 

að fara á hestbak. Grillaðar voru pylsur til að snæða og farið í fjöru á heimleiðinni. 

Ferðin var vel heppnuð og allir ferðalangarnir þreyttir þegar heim var komið. Þessar 

ferðir eru á vegum foreldrafélagsins ár hvert. 

 

Hjóladagar 

Fjórum sinnum yfir sumarið höfum við hjóladaga þar sem börnin geta komið með 

hjólin sín og hjálmana í leikskólann. Farið er í ferðir með börnunum út fyrir 

leikskólalóðina og fer lengd ferðanna eftir aldri og getu barnanna. Elstu börnin fara í 

lengri ferðir en yngstu börnin reyna að hjóla inni í garðinum. Hjóladagar mælast mjög 

vel fyrir hjá börnunum og verða óbreyttir. 

 

Náttfataball 

Náttfataballið er afar vinsælt hjá börnunum en þá geta þau komið með náttfötin sín í 

skólann. Börnunum hefur verið skipt í hópa og hver hópur treður upp með 

skemmtiatriði á náttfataballinu. Síðan er stiginn villtur dans allir svala þorstanum á 

ávaxtasafa og bragðlaukarnir eru kitlaðir með poppkorni. 

 

Íþróttadagar 

Á íþróttadögunum förum við í skipulagða leiki og þrautir í garðinum. Fyrir hádegi er 

börnunum skipt í hópa og hver starfsmaður sér um sinn hóp. Garðinum er skipt niður í 

stöðvar og hóparnir fara af einni stöð á aðra þar til hver hópur hefur farið á allar 

stöðvarnar. Á stöðvunum er t.d. langstökk, gengið á stultum, spretthlaup, limbó, 

gengið á fjöl með grjónapoka á höfðinu, sippubönd, boltar og húlagjarðir. Einn 

starfsmaður slær með sleif í pottlok þegar hóparnir eiga að skipta um stöð. Þegar 

stöðvahringnum er lokið fara allir í boðhlaup. Eftir hádegi er farið á grasflöt fyrir utan 

garðinn. Þar eru hinir ýmsu leikir í gangi s.s. hlaupa í skarðið, inn og út um gluggann, 

þrautakóngur, tína ber í skessulandi, pokahlaup og fleira. Þessi dagskrá er endurtekin 

næsta dag en þriðji dagurinn er gullleitardagur. Þá er búið að fela gullsteina fyrir eldri 

börnin fyrir utan garðinn á afmörkuðu svæði en inni í garðinum fyrir yngri börnin. Að 

lokum fá allir afhentar medalíur fyrir þátttöku á íþróttadögum. Þetta eru mjög 

skemmtilegir dagar og komnir til að vera. 

 

Vettvangsferðir 

Vettvangsferðir eru í hávegum hafðar yfir sumartímann, þá er farið með börnin í 

litlum hópum út í náttúruna. Þegar veður leyfir er farið með nesti og dvalið aðeins 

lengur í þessum ferðum. Síðastliðið sumar var mjög gott veður og voru börn og 

starfsfólk, aðallega á Töfrasteini, á faraldsfæti allt sumarið. Þessar ferðir gengu mjög 

vel, þær voru fræðandi og skemmtilegar bæði fyrir börn og starfsfólk. 

Sumarhátíð 

Tveim dögum fyrir sumarfrí er vegleg sumarhátíð haldin í garðinum í boði 

foreldrafélagsins og Vinaminnis. Börnin útbúa veifur til að skreyta garðinn auk þess 

sem blöðrur setja svip sinn á staðinn. Foreldrafélagið leigir hoppukastala sem koma 

strax um morguninn og börnin njóta þeirra allan daginn. Þau geta látið mála sig í 

framan ef þau vilja. Foreldrar og aðrir gestir koma um kl. 15:00 og njóta samverunnar 

með okkur. Boðið er upp á grillaðar pylsur, kjúklingalæri og drykki. Börnin troða upp 

með söng og foreldrar með leiksýningu. Hátíðinni lýkur svo um klukkan hálf fimm. 

Daginn eftir koma öll börnin kát og glöð í leikskólann að vanda og eru að loknum 

degi að fara í sumarfrí. 

 

2.21 Samstarf leikskóla og grunnskóla 

 
Heimsóknir þriggja til sex ára gömlu barnanna í íþróttahús Fellaskóla 

Heimsóknir fimm ára barnanna í íþróttahús Fellaskóla er orðinn fastur liður í 

samstarfi við Fellaskóla. Vegna þess að leikskólarnir í hverfinu gátu ekki nýtt sér 

þann tíma sem leikskólarnir fengu í íþróttahúsinu skólaárið 2010-2011 ákváðu 

leikskólakennarar á Töfrasteini að bjóða öllum þriggja til sex ára börnunum í 

Vinaminni að fara í íþróttir. Á hverjum miðvikudegi kl 8:50 stormuðu börn og 

starfsmenn úr í íþróttahús Fellaskóla og áttu þar góða stund í leikjum, þrautum, 

boltaleikjum, og góðri hreyfingu. Þetta gekk mjög vel og börn, foreldrar og starfs-

menn voru mjög ánægðir með vel heppnað starf í íþróttahúsi Fellaskóla. 

Umbætur: 

Skólaárið 2011-2012 verður starfið í íþróttahúsinu í Fellaskóla þannig að elstu börnin 

í leikskólum hverfisins fara saman í íþróttir. Starfsmenn leikskólanna skiptast á um að 

skipuleggja stundirnar. 

 

Heimsóknir fimm ára gömlu barnanna í sex ára bekk, heimsóknir þeirra í 

heilsdagsskólann í Fellaskóla. 

Heimsóknir fimm ára gömlu barnanna í sex ára bekk Fellaskóla og heimskóknir þeirra 

í heilsdagsskólann er árviss. Börnunum er boðið að koma með nesti og sitja eina 

kennslustund. Þau fá verkefni að vinna og fá aðeins innsýn í það hvernig er í 

grunnskólanum. Börnunum er einnig boðið í heilsdagsskólann og fá að sjá umhverfið 

og leika með það dót sem er í boði þar.  

Þetta eru skemmtilegar heimsóknir og fastur liður í því að gera fimm ára börnin 

öruggari þegar út í grunnskólann kemur. 

 

Dagur íslenskrar tungu 16. nóvember 

Einn af föstu liðunum í samstarfi Fellaskóla og leikskólanna í hverfinu er að á degi 

íslenskrar tungu fara elstu börnin í leikskólunum í heimsókn í Fellaskóla og troða upp 

með söng og njóta skemmtunar grunnskólabarnanna. Þetta er skemmtileg stund og 

njóta börnin sín vel. 

Umbætur:  

Haldið áfram á sömu braut. 

 

2.22 Þróunarverkefni í tannvernd barnanna 

Þróunarverkefni í leikskólum hverfisins um tannheilsu leikskólabarna heldur áfram. 

Verkefnið er unnið í samvinnu við Lýðheilsustöð og heldur Hólmfríður 

Guðmundsdóttir tannlæknir utan um starfið og stjórnar því. Þróunarverkefnið felst í 

því að stuðla að heilbrigði í tannheilsu barna. Tannlæknir kemur í skólana og skimar 

upp í börnin með tilliti til ástands tannanna. Þetta er að sjálfsögðu með vitund foreldra 

og þeim kynnt ástand tanna sinna barna. Foreldrar fá ráðleggingar hjá tannlækninum 

um hvernig þarf að bregðast við skemmdum tönnum og hvernig best er að halda þeim 

heilbrigðum með góðri tannhirðu og hollu fæði. Tennur barnanna eru burstaðar eftir 

hádegisverðinn á Töfrasteini og eftir ávaxtastund á Dvergasteini. Næsta skólaár verða 

tennur allra barnanna burstaðar í leikskólanum.  

 

2.23 Óformlegt mat 

Óformlegt mat í hinu daglega starfi og samskiptum starfsfólksins er fastur liður í 

starfinu í Vinaminni. Starfsfólk ræðir um börnin og hina ýmsu þætti daglegs lífs í 

leikskólanum eins og hvað er gott, hvað mætti betur fara, hvernig á að bregðast við 

óviðunandi hegðunarmynstrum barnanna o.s.frv. Þarna fara oft fram mikilvægar 

umræður og teknar eru ákvarðanir til að leysa hin ýmsu mál.  

 

3 Niðurstöður 
Niðurstöður endurmatsins sýna að skólastarfið í leikskólanum er í stöðugri þróun hjá 

okkur. Þar sem leikskólinn er lítill gefst okkur tækifæri til að þróa starfið í hópa-

starfinu með hverjum aldurshópi fyrir sig svo að börnin fái sem allra mest út úr starf-

seminni. Það að sinna þörfum einstaklingsins svo hvert barn njóti sín í leikskólanum 

er stærsti liðurinn í því að ná fram samheldni og samvinnu í barnahópnum. 

Samskiptin eru mikilvægur þáttur í öllu starfi leikskólans. Til þess að skólastarfið með 

börnunum sé gott og þróist áfram verða öll samskipti í skólanum að vera góð. Í 

leikskólanum er starfsandinn góður og samskipti starfsfólks mjög góð. Eins og 

endurmat skólastarfsins lýsir best gekk margt mjög vel á síðasta skólaári en annað 

þarfnast úrbóta. Endurmat og símat skólastarfsins er afar mikilvægt svo hægt sé að 

bæta starfið og þróa það áfram og til þess að ekki komi til stöðnunar í 

leikskólastarfinu. Í skólanámskrá Vinaminnis eru allar nánari útfærslur á starfi 

skólans. Hægt er að nálgast skólanámskrána á heimasíðu skólans www.vinaminni.is.  

4 Starfsáætlun 2011-2012 
 
Eins og fram hefur komið er leikskólinn Vinaminni sjálfstætt rekinn skóli. Hann hefur 

í þau tæpu 18. ár síðan hann hóf starfsemi sína búið við mjög þröngan húsnæðiskost. 

Öll starfsmannaaðstaða hefur verið af skornum skammti og má segja að starfsmenn 

skólans eigi mikið hrós skilið fyrir að hafa t.d. látið sér nægja eitt lítið herbergi fyrir: 

kaffistofu, undirbúningsherbergi, fundi með foreldrum, deildarfundi auk þess sem 

samverustundir með elstu börnum skólans fóru þar fram eftir hádegisverðinn. 

Skrifstofa leikskólastjóra var í lítilli gluggalausri kompu. Samt sem áður undu allir 

glaðir við sitt því glaðværð og góður leikur barnanna í hverju horni skólans lyfti okkur 

öllum upp á hærra plan, en að sjálfsögðu fengu börnin gott rými til leikja.  

Það ríkir mikil tilhlökkun í starfsmannahópnum að leikskólinn skuli stækka og fá stórt 

og rúmgott húsnæði til að bæta aðstöðu bæði starfsmanna og barna í skólanum. 

Áhuginn og gleðin skín úr hverju andliti við tilhugsunina um að á hausti komandi 

verði betri tíð með blóm í haga í leikskólanum Vinaminni. 

  

Skólaárið 2011-2012 verða miklar breytingar á starfsaðstöðu og starfi leikskólans 

Vinaminnis. Leikskólinn mun stækka starfsemi sína yfir í húsnæðið í Asparfelli 12 

þar sem Nuddskóli Íslands hefur verið til húsa. Opnað verður á milli húsanna 

Asparfell 10 og 12 og því innangengt í nýju álmuna úr þeirri gömlu. Í Vinaminni 

verða starfandi fimm deildir í stað þriggja áður og börnunum fjölgar úr 47 í 96.  

Húsnæðið verður útbúið þannig að það henti hverjum aldurshóp og börnin fái sem 

mest út úr skólagöngu sinni í Vinaminni. 

 
Deildirnar verða: 

Álfasteinn með 19 börnum eins árs til tveggja ára.  

Dvergasteinn með 19 börnum eins árs til tveggja ára.  

Völusteinn með 20 börnum tveggja til þriggja ára.  

Gimsteinn með 13 börnum tveggja til þriggja ára. 

Töfrasteinn með 25 börnum þriggja til sex ára. 

 

Starfshlutföll skiptast sem hér segir á hverri deild og er átt við 100% starfshlutfall 

nema annað sé tekið fram: 

 

Á Álfasteini, Dvergasteini og Völusteini verða fjórir starfsmenn á hverri deild einn 

menntaður leikskólakennari og þrír aðrir starfsmenn. 

 

Á Gimsteini verð þrír starfsmenn einn menntaður leikskólakennari og tveir aðrir 

starfsmenn. 

 

Á Töfrasteini verða þrír starfsmenn, einn menntaður leikskólakennari og tveir aðrir 

starfsmenn, auk þess kemur grunnskólakennari tvisvar í viku og vinnur með elstu 

börnunum í vísdómsstundum þrjá tíma í senn. 

 

Eftir áramót 2011-2012 verður ráðinn starfsmaður, þroskaþjálfi í 100% starf til að 

sinna fötluðu barni í leikskólanum. 

 

Afleysing verður ein og hálf staða.  

 

Í eldhúsi verður kokkur í 100% starfi og starfsmaður í 4 tíma pr. dag í kringum 

hádegisverðinn (kl. 10:00-14:00). 

Aðstoðarleikskólastjóri verður með deildarábyrgð á Töfrasteini og leysir leikskóla-

stjóra af þegar þess er þörf. 

 

Leikskólastjóri verður í 100% stjórnunarstarfi. 

 

Hver deild verður skipulögð með tilliti til aldurs og þroska barnanna. Á öllum 

deildum verður rúmgott og bjart rými fyrir börnin í leik og námi þar sem hægt er að 

skipta þeim niður í litla hópa. Þannig fæst betra tækifæri til að sinna hverjum og 

einum einstaklingi vel, eftir þörfum áhugasviði og löngunum hvers og eins. 

 
Álfasteinn, Dvergasteinn og Völusteinn fá hver um sig tvær rúmgóðar og bjartar 

stofur til umráða. Þar gefst gott tækifæri til að vinna með börnunum í litlum hópum. 

 
Gimsteinn fær rými þar sem Álfasteinn var áður, bjart og rúmgott svæði þar sem létt 

skilrúm stúka stofuna niður svo hægt sé að skipta börnunum í litla hópa í starfinu. 

 
Töfrasteinn verður áfram í því rými sem hann hefur verið í með borðstofu, gang og 

skólastofu. 

 
Smiðjan fær bjart og rúmgott svæði (þar sem Dvergasteinn var áður) í miðjum 

skólanum þar sem starfsmenn af tveim til þrem deildum í einu geta komið með eitt til 

þrjú börn og unnið á mismunandi vegu í myndlist. Þar verður gott pláss til að vinna 

með tónlist og myndlist. 

 
Sérfræðiþjónusta. Þegar taka þarf börn út af deildum til þjálfunar fer sú þjálfun fram 

í svokölluðu fundar- og undibúningsherbergi. Fundir, undirbúningur og þjálfun verða 

skipulögð þannig að þjálfun fer fram á ákveðnum tímum fyrir hádegi og eftir 

hvíldartíma barnanna, undirbúningur þegar börnin eru í hvíld og fundir á öðrum 

tímum. 

  
Bókasafnið verður þannig útbúið að börnin geti komið þangað nokkur í einu með  

starfsmanni og lesið, skoðað bækur, hlustað á tónlist eða sögur. Bókasafnið verður 

opið öllum börnum skólans og verða samverustundir með börnunum á Töfrasteini 

fastur liður þar dagsdaglega.  

 
Skálinn (fataherbergi barnanna) stækkar með því að nota herbergið sem kaffistofan 

var í áður og svæðið sem skrifstofa leikskólastjóra var í. 

 

Útisvæði barnanna  

Útisvæði leikskólans er afgirt og með leiktækjum frá Barnasmiðjunni. Við suðurhlið 

garðsins er mjög skemmtilegt útisvæði sem borgin á útbúið leiktækjum s.s. 

klifurgrind, jafnvægisslá, vegasöltum, rólum og litlum húsum og er svæðið í heildina 

jafn stórt og garður skólans. Þegar leikskólinn stækkar munum við skipuleggja útiveru 

barnanna þannig að hluti barnanna leikur í garðinum meðan önnur börn skólans fara í 

vettvangsferðir eða leika á leiksvæði borgarinnar. 

 

Þegar talað er um yngri börnin er átt við börn á aldrinum eins til þriggja ára. Þegar 

talað er um eldri börnin er átt við börn á aldrinum þriggja til sex ára. 

Yngri börnin fara í útiveru fyrir hádegi meðan eldri börnin velja sér viðfangsefni inni, 

velja að fara í vettvangsferðir eða í leiki á leiksvæði borgarinnar við hliðina á garði 

skólans. Eftir hádegi þegar yngri börnin eru í hvíld geta eldri börnin verið í leik í garði 

skólans.  

Við vestur hlið á garðinum er stór hóll sem er kærkomin viðbót við útisvæðið, 

sérstaklega yfir vetrartímann þegar snjór þekur jörð. Þar geta eldri börnin rennt sér á 

snjóþotum, rassaþotum eða sleðum, meðan yngri börnin njóta þess að renna sér í lit illi 

brekku inni í garðinum. 

Yfir sumartímann eru eldri börnin á faraldsfæti. Þau fara mikið í Elliðaárdalinn og 

njóta þar gróðursældar auk þess sem móarnir milli Efra- og Neðra-Breiðholts eru 

vinsælir. Á meðan leika yngri börnin í garðinum, á leiksvæði borgarinnar og fara í 

styttri vettvangsferðir um nágrenni skólans. 

 

Borðstofan verður eins og áður leikstofa þegar ekki eru matmálstímar. Morgunverður 

verður eins og áður börnin borða í Borðstofunni jafnóðum og þau koma í skólann og 

er svo boðið í leik á sinni deild. Hádegisverðurinn verður tvískiptur þannig að yngstu 

börnin þ.e. börnin á Álfa- og Dvergasteini borða kl.11:15 og börnin á Völu-, Töfra- og 

Gimsteini borða kl. 12:00. Meðan yngri börnin borða geta börnin á Töfrasteini farið á 

bókasafnið í smiðju og í leik á yngri deildirnar. Síðdegishressingu borða börnin inni á 

sínum deildum nema börn á Gimsteini þau borða í borðstofu. 

 

Sérfræðiþjónustu- fundar- og undirbúningsherbergi. Það verður gott og bjart rými 

fyrir leikskólakennara til að vinna að undirbúningi starfsins með börnum og 

foreldrum. Þetta herbergi verður einnig notað til fundarhalda auk þess sem unnið 

verður þar með börn með sérþarfir sem þarf að taka út af deildum til þjálfunar. 

 
Aðstaða fyrir starfsmenn verður gjörbreytt, kaffistofan verður rúmgóð og björt þar 

sem starfsmenn geta notið samvista og hvíldar í kaffitímum.(án þess að rekast hvert á 

annað). 

 
Hornsteinn, skrifstofa leikskólastjóra, fær núna annað en gluggalausa geymslu til 

afnota en herbergi þar sem Smiðjan var áður verður nú skrifstofa. 

 
Börn með sérþarfir fá þá þjónustu og örvun sem þeim ber bæði í barnahópnum og 

fyrir utan hann eftir því sem nauðsynlegt er hverju sinni. Eins og undanfarin ár verður 

unnið með þau börn sem þurfa á sérstakri þjálfun og sérfræðiaðstoð að halda í nánu 

samstarfi við foreldra og sérfræðinga í Þjónustumiðstöð í Mjódd. Fjöldi þeirra barna 

með sérþarfir sem leikskólinn hefur sinnt undanfarin ár eru frá einu upp í fimm börn á 

ári. Með stækkun skólans verður fjöldi þessara barna trúlega hlutfallslega meiri. 

Starfsmenn munu sinna þeim börnum af alúð, þjálfa þau og örva en börn með mikil 

þroskafrávik eiga rétt á því og njóta þeirra forréttinda að fá stuðning starfsmanns með 

sér í leik og starfi. Ný aðstaða fyrir þjálfun barna með sérþarfir mun létta starfið til 

muna og gera okkur kleift að sinna fleiri börnum. 

Eftir áramót 2011-2012 kemur fatlað barn á Völustein en þar er gott pláss fyrir 

stoðtæki barnsins og allan þann útbúnað sem til þarf. Starfsmaður (þroskaþjálfi) sem 

vinnur með því barni starfar í nánu samstarfi við foreldra, deildarstjóra, leikskólastjóra 

og sérfræðiaðila í Þjónustumiðstöð í Mjódd og sérfæðinga á Lyngási. Það verður 

aðstaða til að þjálfa barnið líkamlega og andlega og unnið eftir því skipulagi sem sett 

verður upp í samvinnu við áðurnefnda aðila.  

Sérfræðiteymi í Mjódd 
Á sex vikna fresti kemur sérfræðiteymi frá Þjónustumiðstöðinni í Mjódd og fundar 

með okkur í Vinaminni. Þeir sérfræðingar sem koma eru: sérkennsluráðgjafi, 

sálfræðingur og félagsráðgjafi. 

Á þessum fundum fá leikskólakennarar og leikskólastjóri leikskólans ráðgjöf um hin 

ýmsu mál sem þeir þarfnast ráðgjafar við. Mikil og góð samvinna er milli þessara 

aðila í þjónustumiðstöðinni, leikskólakennara, leikskólastjóra og foreldra þeirra barna 

sem þurfa á séfræðiaðstoð og greiningu að halda. Sérfærðingar koma ósjaldan í 

Vinaminni, lesa úr þroskalistum fyrir foreldra og gefa góð ráð. 

 

Þegar slys ber að höndum 

Á öllum deildum skólans eru möppur með vinnureglum um hvernig skuli bregðast við 

slysum og sjúkdómum á börnum skólans, einnig reglur um það hvaða lyf má gefa 

börnunum í leikskólanum, en það eru lyf fyrir bráðaofnæmi og astmalyf. 

 

Ef alvarlegt slys ber að höndum ber starfsmönnum að: 

 halda ró sinni eins og framast er unnt 

 hringja á sjúkrabíl og fá upplýsingar um hvernig annast skuli barnið þar til hjálp 

berst 

 hringja í foreldra og tilkynna þeim um slysið 

 fylgja barninu á slysadeild ef foreldrar ná ekki í leikskólann áður en 

sjúkrabíllinn fer af stað 

 

Foreldrar taka síðan við að annast barnið á slysadeild. 

 

Á hverju ári býður leikskólinn foreldrum og starfsmönnum upp á námskeið, fyrirlestur 

um „slys á börnum“. Fyrirlesarinn er faðir sem var með barn í Vinaminni fyrir 

nokkrum árum en hann er sjúkraflutningamaður sem hefur sérmenntaður sig í aðkomu 

að slysum. 

 

Meðfylgjandi er sýnishorn af vinnureglum þegar um höfuðhögg og heilahristing er að 

ræða. 

 

Leikskólinn verður opinn frá kl: 7:30 til 17:00 og gefst foreldrum kostur á að vera 

með börnin í sjö til níu tíma dvöl í leikskólanum. 

 

Við ráðningu nýrra starfsmanna er farið yfir markmið og leiðir í starfinu með 

börnunum. Rætt er um mikilvægi þess að tala með virðingu við börnin, mikilvægi 

góðs foreldrasamstarfs og að við séum barnanna vegna að starfa í leikskólanum. 

Starfsmenn fylla út ráðningasamning og skrifa undir þagnarheit um að ýtrustu 

þagmælsku skuli gætt um hagi barna og foreldra sem þeir fá vitneskju um í starfi sínu 

og leynt skulu fara samkvæmt lögum, fyrirmælum yfirmanna þeirra og eðli máls. 

Reynslutími starfsmanna eru þrír mánuðir. 

 

4.1 Valið 

 Sjá heimasíðu www.vinaminni.is 

 

4.2 Vísdómsstundir 

 Sjá heimasíðu www.vinaminni.is  

 

http://www.vinaminni.is/
http://www.vinaminni.is/

4.3 Þema í Vísdómsstundum: Ævintýri 

(Þátttakendur fimm til sex ára gömul börn)  

 

Yfirmarkmið 

 Að börnin læri mun á ævintýrum og öðrum sögum og kunni að njóta þeirra 

 Að börnin læri að gefa hugmyndafluginu lausan tauminn 

 

Undirmarkmið 

 Að börnin verði óhrædd við að láta hugmyndir sínar í ljós 

 Að börnin læri að vinna saman og bera virðingu fyrir hugmyndum hvers annars 

 Að börnin læri að auðga hugmyndarflugið og læri að njóta þess 

 Að börnin fái að semja/spinna sitt eigið ævintýri og vinna með það áfram 

 

Leiðir að markmiðunum 

 Hlusta á og vinna með hin ýmsu ævintýri 

 Börnin semji sögu  

 Myndsköpun 

 Börnin  

o myndskreyti söguna 

o geri búninga í tengslum við söguna 

o geri leikmynd 

o setji söguna á svið 

 

4.4 Hópastarf  

 Sjá heimasíðu www.vinaminni.is 

 

4.5 Könnunaraðferðin 

(Þátttakendur þriggja til fimm ára gömul börn) 

 

Markmið 

 Markmið könnunaraðferðarinnar er að þroska huga ungra barna og þá er ekki 

einungis verið að tala um hæfni og þekkingu heldur einnig um tilfinningalega, 

siðferðilega og fagurfræðilega þætti.  

 Þá er markmið könnunaraðferðarinnar að efla áhuga leikskólabarna á félagslegu 

og menningarlegu umhverfi sínu. Einnig að auka tengsl barnanna við sína 

heimabyggð, náttúru, menningu hennar og sögu. Að þau verði virk og vakandi fyrir 

fjölbreytileika umhverfisins og að börnin læri að endurskapa reynslu sína. Ef vel er 

að málum staðið og unnið með félagslegt, náttúrulegt og menningarlegt umhverfi 

tengjast börnin betur sínu nánasta umhverfi og öðlast öryggi og betri fótfestu. Það er 

kennarans að vekja börnin til vitundar um náttúruna og nánasta umhverfi sitt.  

 

Leiðir að markmiðunum: 

Könnunaraðferðinni er skipt upp í þrjú stig, upphaf, miðju og endi.  

 

1. stig:  Viðfangsefnið er afmarkað. Kennarinn ræðir við börnin um 

rannsóknarefnið til að komast að því hvaða reynslu þau hafi og hvað þau 

viti um efnið. Áhugi barnanna á viðfangsefninu er vakinn með umræðum 

og þankahríð. Þau segja frá reynslu sinni og sýna um leið hvaða skilning 

þau leggja í hugtök sem koma fram. Hugmyndir barnanna sem fram koma í 

http://www.vinaminni.is/

umræðum eru skrifaðar niður og tengdar saman í vef. Bréf um verkefnið er 

sent heim til foreldra og þeir hvattir til að ræða um rannsóknarverkefnið við 

börnin og deila með þeim því sem við kemur efninu og upplifunum þeirra.  

2. stig: Á þessu stigi fer rannsóknarvinnan fram. Börnin leita svara, athuga, skrá og 

ræða um verkefnið. Einnig fá börnin tækifæri til að fara í vettvangsferðir og 

því er jafnvel komið í kring að þau geti talað við sérfræðinga um efnið. 

Kennarinn leggur til heimildir sem auðvelda börnunum rannsóknarvinnuna, 

t.d. bækur og hluti sem tengjast viðfangsefninu. Hlutverk kennarans er að 

skipuleggja verkefnið og leiða það áfram á forsendum barnanna og hjálpa 

þeim að framkvæma það sem þau vilja gera. Kennarinn þarf að vera 

vakandi fyrir spurningum þeirra, ræða þær hugmyndir sem koma upp og 

setja fram tilgátu um það sem verið er að athuga. Kennarinn þarf sem sagt 

að leiða verkefnið, hvetja börnin áfram, styðja þau og fá þau til að nýta þá 

þekkingu sem þau búa yfir  

3. stig: Endurskoðun og mat fer fram á þessu stigi. Þá eru ákveðnir þættir valdir til 

kynningar fyrir aðra í leikskólanum og jafnvel foreldra. Lokahönd er lögð á 

verkefnið og kennarinn aðstoðar börnin við að velja efni til kynningar. 

Mikilvægt er að þau fái tækifæri til að koma hugmyndum og vinnu sinni á 

framfæri  

 

Þegar könnunaraðferðin er notuð er mikilvægt að hafa í huga námssvið leikskóla 

samkvæmt námskrá hvað varðar hreyfingu, málrækt, myndsköpun, tónlist, náttúru, 

umhverfi, samfélag og menningu og flétta þau inn í vinnuna.  

 

Í leikskólanum er mikið unnið með samskipti og félagslega færni. Könnunaraðferðin 

er góð leið til að styrkja þessa þætti s.s. með hópavinnu, samræðum, að deila 

upplýsingum og reynslu og komast að samkomulagi. Félagsleg færni gengur m.a. út á 

að læra að gefa og þiggja, eiga vini, eiga samskipti við aðra og læra að skilja orsök og 

afleiðingu. Á meðan á vinnu verkefnisins stendur hefur líðan barnsins mikil áhrif á 

hvernig til tekst, þess vegna er mikilvægt að verkefnið höfði til barnanna. Börnin 

þurfa að læra að takast á við bæði velgengni og mistök og geta greint frá tilfinningum 

sínum.  

Hlutverk kennarans er að skipuleggja og leiða verkefnið áfram á forsendum barnanna. 

Það er hægt að vinna eftir þessari aðferð með stóran eða lítinn hóp barna í lengri eða 

skemmri tíma.  

 

4.6 Þema: Ég sjálfur fjölskyldan og vinir 

(Þátttakendur tveggja til þriggja ára gömul börn) 

 

Markmið 

  Gera börnin meðvituð um sig sjálf, fjölkyldu sína og vini 

 Að stuðla að sjálfstæði, sjálfsvitund, sjálfsmynd og öryggi barnanna 

 Að stuðla að vináttu og samkennd á milli barnanna 

 

Leiðir að markmiðunum 

 Sögur 

 Söngvar 

 Þulur 

 Leikir 

 Myndsköpun 

 Ljósmyndir (heimilishorn) 

 Leikræn tjáning 

 

4.7 Ég í leikskólanum mínum 

(Þátttakendur öll börn leikskólans, eins til sex ára gömul börn) 

 

Markmið  

 Að börnin finni sig örugg í leikskólanum og líði vel á öllum svæðum skólans 

 Að börnin læri samskipti og læri að deila hlutum 

 Að börnin kynnist sem fjölbreyttastum efniviði 

 Að efla félagsfærni barnanna og þau fái tækifæri til að þroskast í leiknum 

 

Leiðir að markmiðunum 

Þetta þema verður í öllum leikskólanum dagsdaglega. Ekki verður unnið sérstaklega 

með þetta þema í hópastarfi heldur í hinu daglega starfi. Allir starfsmenn verða 

vakandi yfir mikilvægi þess að börnin verði örugg og ánægð í leikskólanum, þekki 

skólann sinn og hafi þroskandi og fjölbreytt verkefni að kljást við. 

Börnin fara í heimsóknir með starfsmönnum á aðrar deildir, kynnast skólanum og 

læra að rata um hann. 

Stefnt verður að því að hafa umhverfið heimilislegt svo að börnin finni fyrir öryggi og 

notalegheitum. Mottur á gólfunum til að leika sér á gerir umhverfið hlýlegt og 

notalegt. Fjölbreyttur efniviður og leikföngin verður hafður sýnilegur og aðgengileg 

þannig að börnin geti valið sér viðfangsefni sjálf. 

Í leikskólanum verður lögð rík áhersla á jákvæðan aga og góð samskipti, börnin fá 

mikið hrós og hvatningu. 

 

4.8 Tölvur 

(Þátttakendur þriggja til sex ára gömul börn) 

 

Yfirmarkmið 

 Að öll börnin á Töfrasteini fái tækifæri til að kynnast tölvu og nota hana í leik og 

námi. 

Undirmarkmið 

 Að þjálfa samhæfingu augna og handa, þjálfa minni og skynjun 

 Að efla fínhreyfingar og hugmyndaflug 

 Að efla samvinnu hjá börnunum  

 Að stuðla að því að börnin fái þroskandi viðfangsefni til að kljást við í tölvunni 

eins og stærðfræði og teikniforrit 

 

Leiðir:  

 Sjá kafla Error! Reference source not found. 

 

4.9 Könnunarleikur 

 (þátttakendur eins árs til þriggja ára gömul börn) 

 
 Sjá heimasíðu www.vinaminni.is 

 

http://www.vinaminni.is/

4.10 Sýna og sjá 

(þátttakendur tveggja til þriggja ára gömul börn) 

 Sjá heimasíðu www.vinaminni.is 

 

4.11 Einingakubbar 

(þátttakendur öll börn skólans) 

 Sjá kafla 2.9 

 

4.12 Veðurfræðingurinn 

(þátttakendur þriggja til sex ára gömul börn) 

 Sjá kafla 2.11 

 

4.13 Aðstoðarmenn slökkviliðsins 

(Þátttakendur fimm til sex ára gömul börn) 

 Sjá kafla 2.12 

 

4.14 Gullkorn 

(Þátttakendur öll börn leikskólans) 

 Sjá kafla 2.13 

 

4.15 Samverustundir 

(þátttakendur öll börn skólans) 

 Sjá kafla 2.14 

 

4.16 Söngstundir 

(þátttakendur öll börn skólans) 

 Sjá kafla 2.15 

 

4.17 Að koma með bók eða geisladisk að heiman 

(þátttakendur tveggja til sex ára gömul börn) 

 Sjá kafla 2.16 

 

4.18 Friðfinnur og Bjössi 

(þátttakendur tveggja til sex ára gömul börn) 

 Sjá kafla 2.17 

 

4.19 Desember 

 Sjá kafla 2.18 

 

4.20 Aðrir viðburðir 

 Sjá kafla 2.19 

 

4.21 Sumarstarfið 

 Sjá kafla 2.20 

http://www.vinaminni.is/

4.22 Samstarf leikskóla og grunnskóla 

Hreyfistundir - Íþróttir 

 (þátttakendur fimm ára gömul börn) 

 

Hlutverk leikskóla er að efla alhliða þroska barnanna þar á meðal hreyfiþroskann. 

Með íþróttunum erum við að vinna markvisst að því að börnin hreyfi sig reglulega, 

þjálfi hina ýmsu vöðva og að þau læri slökun og öndun. Í íþróttunum gefst 

leikskólakennurunum tækifæri til að fylgjast með hreyfigetu barnanna og eru því 

betur í stakk búnir til þess að grípa inn í ef með þarf.  

 

Yfirmarkmið 

 Að stuðla að andlegri og líkamlegri vellíðan barnanna 

 

Undirmarkmið 

 Að efla grófhreyfingar hjá börnunum 

 Að efla snerpu, þol, úthald, samhæfingu, jafnvægi og öryggi hjá börnunum 

 Að börnin læri leiki og þrautir og upplifi gleði og kátínu 

 Að börnin fái útrás og læri mun á spennu og slökun 

 Að efla líkamsvitund barnanna 

 

Leiðir: 

Heimsóknir fimm ára barnanna í íþróttahús Fellaskóla. 

 Sjá kafla 2.21 

 

Heimsóknir fimm ára gömlu barnanna í sex ára bekk, heimsóknir þeirra í 

heilsdagsskólann í Fellaskóla. 

 Sjá kafla 2.21 

 

Dagur íslenskrar tungu 16. nóvember 

 Sjá kafla 2.21 

 

4.23 Þróunarverkefni í tannvernd barnanna 

 Sjá kafla 2.22 

5 Barnafjöldi: 
Skólaárið 2010-2011 var börnafjöldi í leikskólanum sem hér segir: 

 

 

Drengir fæddir 2005 voru 6 

Stúlkur fæddar 2005 voru 7 

Drengir fæddir 2006 voru 3 

Stúlkur fæddar 2006 voru 0 

Drengir fæddir 2007 voru 5 

Stúlkur fæddar 2007 voru 7 

Drengir fæddir 2008 voru 2 

Stúlkur fæddar 2008 voru 7 

Drengir fæddir 2009 voru 5 

Stúlkur fæddar 2009 voru 5 

 

 

6 Starfsmannahópurinn 
Sjá námskrá leikskólans www.vinaminni.is. 

 

6.1 Stöðugildi 

Starfsmenn skólaárið 2010-2011 voru 11,55 stöðugildi.  

 4 leikskólakennarar í 100% starfi 

 1 leikskólakennari í 65% starfi 

 4 ófaglærðir starfsmenn í 100% starfi 

 1 ófaglærður starfsmaður í 65% starfi 

 1 ófaglærður starfsmaður í 50% starfi 

 afleysing í 25% starfi 

 Kokkur í 100% starfi 

 Rúmlega ½ stöðugildi ræsting 

 
Markmið 

 Að hver og einn starfsmaður njóti sín í starfi 

 Að stuðla að því að hver og einn starfsmaður fái að rækta sína sérhæfileika og 

sérþekkingu og efla þar með þroska sinn og sjálfstraust innan starfsmanna-

hópsins og í starfi sínu með börnunum 

 Að hvetja starfsfólk til að koma með eigin hugmyndir og gera því kleift að skipu-

leggja og framkvæma þær 

 Efla samskiptin milli starfsfólksins 

 

6.2 Áætlun um menntun og fræðslu starfsólks 

Starfsmenn fara á námskeið eftir því sem hægt er hverju sinni. Allir starfsmenn fara á 

námskeið í fyrstu slysahjálp barna á hverju ári. Ýmsir fyrirlestrar eru á vegi okkar sem 

við að sjálfsögðu sækjum. 

 

6.3 Til að viðhalda góðum starfsanda og ánægju í starfi 

Í Vinaminni er mjög góður starfsandi og gleði ríkjandi meðal starfsmanna. Starfsmenn 

eru duglegir að hittast utan vinnutíma og efla jákvæða samveru og kynningu. 

Starfsmenn hittast reglulega á veitingastað og borða létta máltíð saman og einu sinni á 

ári fara starfsmennirnir saman í sumarbústað yfir helgi, ferðast um nágrenni 

bústaðarins, grilla saman góðan kvöldverð og eiga notalega stund. Þessar ferðir efla 

samheldni og vinarþel í starfsmannahópnum og eru af hinu góða.  

 

7 Fundir 
  Sjá skólanámskrá leikskólans www.vinaminni.is. 

 

7.1 Undirbúningstímar 

Leikskólakennararnir eiga hver sinn fasta undirbúningstíma í hverri viku.  

 

7.2 Leikskólakennarafundir, deildarfundir 

Leikskólakennarafundir verða nú aftur af sparnaðarástæðum haldnir á vinnutímanum. 

Verða þeir ákveðinn dag í hverjum mánuði. Deildarfundir verða svo í vikunni á eftir. 

  

7.3 Stuðningur og ráðgjöf 

Samráðsfundir með teymi Þjónustumiðstöðvar Breiðholts og leikskólanum Vinaminni 

voru annan hvern mánuð síðastliðið skólaár. Það var frábært að fá ráðgjafa þjónustu-

miðstöðvarinnar í leikskólann og fá umræðu og ráðgjöf um hin ýmsu mál barnanna 

sem leikskólakennararnir voru að velta fyrir sér. 

 

8 Foreldrasamstarf 
Markmið 

 Að veita foreldrum upplýsingar um starfsemi leikskólans 

 Að veita foreldrum upplýsingar um þroska barnsins og stöðu þess í leikskólanum 

 Að afla upplýsinga um aðstæður og uppeldisviðhorf foreldra 

 Að stuðla að þátttöku foreldra í starfi leikskólans 

 Að rækta samvinnu og samskipti leikskólans og heimilanna 

 Að skapa umræðuvettvang fyrir skoðanaskipti um uppeldi barna 

 

Aðlögun barna 

Sjá skólanámskrá á www.vinaminni.is 

 

Foreldrafundur 

Foreldrafundur er haldinn að hausti þar sem allir foreldrar eru boðnir. Þar er farið yfir 

starfið með börnunum á komandi skólaári og helstu viðburði í skólanum. 

 

Dagleg samskipti 

Mikil áhersla er lögð á dagleg samskipti við foreldra. Foreldrar og starfsfólk spjalla 

saman í skálanum (fataklefa) og inni á deildum og geta foreldrar þá fengið að vita 

hvernig dagurinn gekk hjá barninu. Mikið er um það hér í Vinaminni að foreldrar gefi 

sér tíma til að koma inn á deildir með börnunum þegar þau koma í leikskólann eða 

þegar þau eru sótt og spjalla við starfsfólk eða setjast niður með börnum sínum smá 

stund í leik. Matseðill vikunnar er hengdur upp í skálanum svo og upplýsingar um það 

hvernig litlu börnin hafa borðað og sofið.  

 

8.1 Morgunverður með foreldrum 

Foreldrum og börnunum er boðið að borða saman morgunverð í leikskólanum á 

föstudagsmorgnum. Í boði er hafragrautur, brauð með ýmiss konar áleggi, kaffi og 

http://www.vinaminni.is/
http://www.vinaminni.is/

mjólk. Þetta er engin skylda en foreldrar geta komið þá föstudagsmorgna sem hentar 

þeim. Morgunverðurinn er í boði frá kl. 07:30 til kl. 09:00. Það er gaman að segja frá 

því hvað þetta hefur fengið góðar undirtektir hjá foreldrum og starfsmönnum. 

Samskipti foreldra og starfsfólks hafa eflst mikið. Þetta er kærkominn vettvangur til 

að spjalla smá stund um daginn og veginn. Foreldrar hafa kynnst öðrum foreldrum og 

segja má að í Vinaminni ríki afslappað andrúmsloft og trúnaðartraust milli starfsfólks 

og foreldra.  

 

8.2 Foreldrakönnun 

Foreldrakönnun er gerð annað hvert ár í leikskólum borgarinnar og munum við í 

Vinaminni taka þátt í þessari könnun skólaárið 2010-1011. 

 

8.3 Foreldraviðtöl 

Foreldraviðtöl eru tvisvar á ári og fara fram í nóvember og febrúar. Viðtölin sem fara 

fram í nóvember er létt spjall um barnið en í seinni viðtölunum er foreldrum gerð 

grein fyrir því hvernig barnið stendur í alhliða þroska í leikskólanum, hvernig barninu 

líður í barnahópnum, á það einhverja vini, hvernig er málþroskinn, vitsmunaþroskinn, 

hreyfiþroskinn o.s.frv. Hér fá foreldrar líka að vita hvaða viðfangsefni fangar barnið, 

hvað það velur á valtímanum, hvort fjölbreytni er í vali barnsins eða velur það oft 

sömu leiksvæði og sömu viðfangsefni. Að auki geta foreldrar fengið viðtal við 

leikskólakennara eða leikskólastjóra eftir þörfum. Foreldraviðtöl þeirra barna sem eru 

með sérfræðiþjónustu í leikskólanum eru mun tíðari og eftir þörfum hverju sinni. 

 

8.4 Foreldrafélag  

Starfandi er mjög öflugt foreldrafélag í leikskólanum. Það stendur fyrir fræðslu-

fundum fyrir foreldra og gefur út fréttabréfið Vinaminnisblað tvisvar á ári. Í því 

kemur fram hvað er á döfinni hjá félaginu og hvað er framundan í starfi leikskólans. 

Hægt er að nálgast fréttabréfið á heimasíðu skólans. 

Félagið stendur fyrir ýmsum uppákomum fyrir börnin ýmist inni í leikskólanum eða 

utan hans. Má þar helst nefna bæjarferð fyrir jólin, leikrit í desember, 

lögregluheimsókn í febrúar, danskennslu í mars, vorferð í sveitina í maí og sumarhátíð 

í samstarfi við leikskólann næstsíðasta dag fyrir sumarfrí. 

 

Markmið foreldrafélagsins eru 

 Að stuðla að fræðslu fyrir foreldra 

 Að efla samskipti foreldra við skólann 

 Að veita stjórnendum skólans stuðning og aðhald við rekstur hans 

 Að efla tengsl barna og foreldra 

 

Fundir félagsins 

Stjórn foreldrafélagsins heldur fundi þrisvar til fjórum sinnum á ári og skipuleggur 

störf félagsins.  

  

9 Almennar upplýsingar 
Sjá skólanámskrá á heimasíðu skólans www.vinaminni.is 

 

 

http://www.vinaminni.is/

10 Lokaorð 
Í starfsáætluninni kemur fram endurmat skólastarfsins skólaárið 2010-2011 og þær 

umbætur sem voru gerðar á skólastarfinu fyrir árið 2011-2012, markmið og leiðir. 

Þegar skólastarf leikskólabarna er skipulagt þarf að hafa í huga hvernig uppeldis-

umhverfi barnanna er þannig að það örvi þau til dáða í þekkingarleit sinni og að 

fjölbreytileiki sé í verkefnavali þeirra.  

Með stækkun skólans batnar starfsaðstaða barna og starfsmanna mikið enda ríkir gelði 

og tilhlökkun í starfsmannahópnum um að takast á við meira krefjandi verkefni, 

skipulag og þróun í starfinu með börnunum.  

Foreldrasamstarf er mjög mikilvægur þáttur í starfsemi leikskóla og er það mjög náið 

og öflugt í Vinaminni, en mikilvægasta aflið er starfsmannahópurinn. Vonandi gefur 

þessi starfsáætlun skýra mynd af starfi okkar í Vinaminni en nánari upplýsingar er að 

finna á heimasíðu leiksólans www.vinaminni.is.  

 

 

Með kærri kveðju 

 

_____________________ 

Sólveig Einarsdóttir 

leikskólastjóri 

Umsögn foreldraráðs: 


